
Entuzijazam zbog istraživačke mreže
za cijelu Bosnu i Hercegovinu

HiTech 17 Novembar 2007

Revitalizacija
akademske i
istraživačke mreže u
Bosni i Hercegovini
je cilj sastanka na
visokom nivou koji
će se održati u
Sarajevu 20.
novembra.

Trenutno ne postoji
operativna

organizacija za cijelu državu koja koordinira internet i druge
komunikacijske infrastrukture, kao i usluge za domaće naučne i
obrazovne sektore.

Skoro 50 učesnika će diskutovati o ovom pitanju i potrebnim
aktivnostima da bi se ponovo uspostavila akademska i
istraživačka mreža (NREN) u BiH. Predstavnici domaćih
univerziteta, ministarstava, organizacija i telekom operatera
pridružit će se delegatima iz Evropske komisije i Izvršnog
odbora GÉANT2 (pan-evropska akademska i istraživačka
temeljna mreža koja uvezuje nacionalne akademske i
istraživačke mreže, NREN-ove, širom Evrope). „Imam velika
očekivanja od ove radionice“, kaže registrovani učesnik dr.
Adnan Salihbegović, profesor i prodekan na Elektrotehničkom
fakultetu Univerziteta u Sarajevu.

„Sa takvom infrastrukturom i uslugama, istraživači će biti u boljoj
poziciji da sarađuju sa drugim univerzitetima i razmjenjuju
rezultate, informacije, itd. Bit će u mogućnosti da učestvuju u
projektima koji bi u suprotnom bili nedostupni za nas.“ Savjetnik
ministra komunikacija i prometa BiH, Božidar Škravan, se slaže
da je „imati organizaciju za akademsko i istraživačko
umrežavanje imperativ iz više razloga, a uključuje međusobnu
komunikaciju BiH univerziteta, evropskih institucija i cijelog
svijeta.“ BiHARNET, akademska i istraživačka mreža Bosne i
Hercegovine je osnovana 1998. godine, ali je zbog nedovoljne
finansijske podrške morala obustaviti svoje djelovanje u
decembru 2000. godine. Gospodin Škravan se nada da će
učešće stranih organizacija u diskusiji sljedeće sedmice
stimulisati domaće predstavnike vlasti da još jednom preispitaju
svoju politiku i da će „ohrabriti sve pozitivne namjere u BiH.“

DODATNE INFORMACIJA: Sastanak 20.novembra u Sarajevu
organizuje TERENA (trans-evropsko udruženje akademskih i
istraživačkih mreža) uz pokroviteljstvo razvojnih aktivnosti GN2

(to je projekat koji finansira pan-evropsku akadamsku i
istraživačku temeljnu mrežu - GÉANT2) i projekta SEEREN2 (to
je projekt kojemu je cilj uspostava temeljne mreže za
jugoistočnu Evropu) Razvojne aktivnosti GN2 obezbjeđuju
podršku razvoju akademskih i istraživačkih mreža u i oko
Evrope.

U okviru ovih aktivnosti, TERENA je obavila istraživanje o
statusu akademske i istraživačke mreže u BiH, sa svim detaljnim
informacijama uključujući i posjete u junu 2007. godine.

 

 

TERENA http://www.terena.org                       

GÉANT2 http://www.geant2.net                     

SEEREN2 http://www.seeren.org

 

Komentari

Trenutno nema komentara za ovu vijest. Budite prvi koji će
komentarisati ovaj tekst!

 Mile Milekić

Glasaj

Opcija ostavljanja komenatara na vijesti je omogućena samo
registrovanim korisnicima!




